
Bosna i Hercegovina

Federacija Bosne i Hercegovine

Kanton Središnja Bosna/Srednjobosanski kanton

KANTONALNI SUD NOVI TRAVNIK

Broj:  006-0-K-06-000 005

Novi Travnik, 10.04.2006. godine

                                U IME FEDERACIJE BOSNE I HERCEGOVINE!


Kantonalni sud Novi Travnik, u vijeću sastavljenom od sudaca Slavko Marić – predsjednik vijeća, Jasna Šatara i Senad Begović – članovi vijeća, uz sudjelovanje zapisničara Bose Zlatunić, u kaznenom predmetu protiv optuženika Suada Behrema zv. „Caco“, zbog kaznenog djela „ubojstvo“ iz čl. 166. st. 2. točka a/ i d/ KZ F BiH, na pretresu za izricanje kazneno-pravne sankcije održanom dana 10.04.2006. godine, na kojem pretresu su nazočni bili optuženik, branitelj optuženika advokat Ibrahim Ramčić iz Travnika, punomoćnik oštećenih advokat Sulejman Kapetanović iz Zenice i zastupnica optužbe kantonalna tužiteljica Kantonalnog tužiteljstva Travnik Safija Cerić, donio je i istog dana javno objavio slijedeću:

                                              P  R  E  S  U  D  U

Optuženi: 



SUAD BEHREM zv. “Caco”, sin Muharema i majke Šemse rođene Kico, rođen 11.08.1963. godine u Gornjem Vakufu/Uskoplju, nastanjen u mjestu Batuša bb, općina Gornji Vakuf/Uskoplje, pismen, po zanimanju metalostrugar, nezaposlen, vojsku služio 1982. u Novom Sadu, vodi se u vojnoj evidenciji Gornji Vakuf/Uskoplje, oženjen, otac dvoje djece, po zarodnosti Bošnjak, državljanin BiH, ranije osuđivan i to presudom Okružnog suda Zenica broj K-191/83 od 10.02.1984. godine zbog kaznenog djela iz čl. 151. st. 1. KZ SR BiH na kaznu zatvora u trajanju od pet godina i šest mjeseci i presudom Općinskog suda Bugojno broj K-64/97 od 26.7.1997. godine zbog kaznenog djela iz čl. 147. st. 1. KZ F BiH na kaznu zatvora u trajanju od tri mjeseca uvjetno na jednu godinu, u pritvoru od 04.12.2005. godine, 

                                                 K R I V     J E

što je:

           Dana 01.12.2005. godine, u večernjim satima, u mjestu Odvode općina Gornji Vakuf/Uskoplje, znajući da oštećena Ćosić Hatidža živi sama u svojoj porodićnoj kući, da bi je lišio života, a potom u namjeri da od oštećene oduzme novac i druge dragocjenosti, ušao u kuću oštećene, te kad je zatekao oštećenu u prizemlju kuće piršao joj,  udarcem keramičkom vazom u predjelu glave oborio je na pod u hodniku kuće, skinuo joj donji dio odjeće a gornji dio raskopčao, vezao joj lijevu nogu omčom za radijator i nastavio se iživljavati nad njom, nanijevši joj oštrim predmetom reznu ranu lijevog obraznog predjela lica dugu oko 4,5  cm i dubine oko 0,5 cm položenu blago nakoso od gore i desno prema dolje i lijevo, stavljao joj tvrdi predmetu u polni organ, zatim je udarao keramičkom vazom u predjelu glave i ruku sve dok se vaza nije razbila, nakon čega je nastavio oštećenu udarati nogama sa nazuvenim cipelama snažno zamahujući stopalom više puta u predjelu glave i drugih dijelova tijela dok je oštećena bespomoćno ležala na podu, nanijevši joj teške i po život opasne povrede u vidu krvne podlivenosti u predjelu oba oka, obraznog dijela lica obostrano, izrazitije lijevog bratka, rane u vidu prskotina kože čela, iznad obrvnih predjela tri desno i dvije lijevo, ranu korjena nosa, dvije rane vanjskog dijela gornjeg lijevog očnog kapka, krvnu podlivenost i prskotinu kože stražnjeg ruba obje uške, krvnu podlivenost kože donjeg dijela nosne piramide lijevo uz višestruku izlomljenost nosnih kostiju sa pomjeranjem ulomaka ka nazad, prijelome slijepoočnih nastavaka obje jagodične kosti te gornje vilice sa takođe sa pomjeranjem ulomaka ka nazad, krvna podlivenost obiju usana sa prskotinama sluznice sa njihove unutarnje strane, brojne krvne podljeve kože i tkiva mekog čeonog oglavka, oba tjemena i sljepoočna predjela – dijelom međusobno slivena, te potiljačnog dijela, krvni podliv kože desne dojke, krvna podlivenost potkožnog mekog tkiva prednje stjenke prsnog koša desno uz serijski prijelom VI-VIII-og desnog rebra u dojkinoj crti bez pomaka ulomaka sa krvnom podlivenošću okolne porebrice, krvni podlivi i sitne oguljotine kože nadlanskih strana obiju šaka, sitni komadić stranog materijala veličine zrna leće u predvorju usmine /vanjskog spolovila/, krvna podlivenost oba slijepoočna mišića, nekoliko rascjepa zida gornjeg uzdužnog venskog sliva tvrde moždanice sa manjim izlivom krvi ispod iste, trakasta krvna podlivenost mekih mozgovnih opni u predjelu oba tjemena i oba čeona režnja u okolici krvnih sudova i brazdama kore, lako izraženo udisanje krvi i akutnu naduvenost pluća, a nakon toga uzeo je saksiju sa zemljom i oštećenoj sasuo zemlju na lice i držao pritisnutu saksiju na licu oštećene sprječavajući joj dotok zraka i prisilivši je da udiše i guta zemlju usljed čega je kod oštećene došlo do zapušenja grla, grkljana, dušnika i dušice zemljom i nastupila smrt ugušenjem, te kad je vidio da oštećena više na daje znake života otišao je u kupatilo oprao cipele i izvršio premetačinu kuće tražeći novac i dragocjenosti, te iz komode ispod televizora oduzeo i prisvojio žensku kožnu tašnu žuto-smeđe boje u kojoj se nalazio novčanik sa 5.000,00 švedskih kruna u apoenima od po 500 kruna i pištolj marke “CZ 83” cal. 7,65 mm, nakon čega se udaljio sa lica mjesta zaključavši kuću originalnim ključem,

dakle, drugoga usmrtio na okrutan način,

čime je počinio kazneno djelo “ubojstvo” iz čl. 166. st. 2. točka a/ KZ F BiH,

pa ga sud uz primjenu navedene zakonske odredbe te primjenom odredbe čl. 42, čl. 43,  i čl. 49. KZ F BiH, a sve uz primjenu odredbe čl. 300.  ZKP-a F BiH

                                              O S U Đ U J E

na kaznu zatvora u trajanju od petnaest /15/ godine i šest /6/ mjeseci.


Primjenom odredbe čl. 58. st. 1. KZ F BiH optuženiku se u izrečenu kaznu uračunava vrijeme provedeno u pritvoru i to vremenski period od 04.12.2005. godine pa dalje do pravomoćnosti presude.


Sukladno odredbi čl. 212. st. 3. ZKP-a F BiH oštećeni se radi ostvarivanja imovinsko-pravnog zahtjeva upućuju na parnicu.


Temeljem odredbe čl. 202. st. 4. ZKP-a F BiH optuženik se oslobađa od plaćanja troškova kaznenog postupka i troškovi kaznenog postupka padaju na teret proračunskih sredstava suda, pa će visina troškova kaznenog postupka biti naknadno određena posebnim rješenjem predsjednika raspravnog vijeća.

Zapisničar                                                                            Predsjednik vijeća – sudac

Bosa Zlatunić                                                                                   Slavko  Marić

